
стратегиясининг учинчи “Миллий иқтисодиётни жадал ривожлантириш ва юқори ўсиш 

суръатларини таъминлаш” устувор йўналишида 29 - “Тадбиркорлик фаолиятини 

ташкил қилиш ва доимий даромад манбаларини шакллантириш учун шароитлар 

яратиш, хусусий секторнинг Ялпи ички маҳсулотдаги улушини 80 фоизга ва 

экспортдаги улушини 60 фоизга етказиш” ва 34-“Ҳудудларнинг муҳандислик-

коммуникация ва ижтимоий инфратузилма тизимини ҳамда хизмат кўрсатиш ва сервис 

соҳаларини ривожлантириш” мақсадлари белгиланди[1].  

Бугунги кунда республикада хизмат кўрсатиш корхоналарини барқарор 

ривожланиши, уларнинг хўжалик фаолияти самарадорлигини оширишнинг муҳим 

омили ҳисобланган хизмат кўрсатиш интенсивлигини таъминлашга алоҳида аҳамият 

қаратилмоқда. « ... кичик бизнес – бу маҳаллага, туманга янги муҳит олиб кирадиган, 

одамларимизга шиж́оат берадиган катта кучдир. 

Иқтисодиёти жадал ривожланаётган кўплаб давлатларда иш ўринларининг 70-80 

фоизи шу соҳа вакиллари томонидан яратилмоқда. Барча нуфузли компаниялар тарихи 

ҳам айнан кичик ва ўрта бизнесдан бошланган. 

Сўнгги йилларда мамлакатимизда микро-бизнес ва оилавий тадбиркорликни 

ривожлантириш бўйича катта амалий ишлар қилинди. Дастурлар орқали микро-

бизнесни молиявий қўллаб-қувватлашга ҳар йили 1 миллиард доллардан зиёд маблағ 

йўналтиряпмиз. Натижада бугун ҳар бир маҳаллада камида 40-50 нафар янги тадбиркор 

пайдо бўлиб, минглаб доимий иш ўринлари яратилмоқда. Лекин кичик бизнесни 

манзилли қўллаб-қувватлаш, уларга зарур шарт-шароитлар яратиш борасида бунд́ай 

муҳит ҳали тўлиқ шаклланиб улгурмади, десак, адолатдан бўлади»1. Бу вазифаларни ҳал 

этишда хизмат кўрсатиш корхоналарининг ресурс салоҳиятини ошириш омилларини 

аниқлаш, хизмат кўрсатиш жараёнларини бошқаришнинг самарали усулларини жорий 

этиш, хизмат кўрсатиш сифати ва рақобатбардошлигига эришиш, корхоналар 

фаолиятини ташкил этишнинг ижтимоий-иқтисодий механизмини такомиллаштириш 

каби йўналишларда илмий-тадқиқотларни чуқурлаштириш долзарб ҳисобланади. 

Мавзуга оид адабиётлар шарҳи. Хизмат кўрсатиш соҳасини ривожлантириш 

орқали оила фаровонлигини таъминлашнинг фундаментал масалаларига АҚШ ва 

Европа иқтисодчи олимларидан R. C. Anderson, D. M. Reeb, G. A. Tanewski, D. Prajogo, A. 

Sohal, T. Beehr ва бошқа олимларнинг тадқиқотлари бағишланган. Россиялик 

олимлардан Н.М.Бархатова, А. Волков, С. О. Календжян, Е.В.Корчагина, В.А. Королев  ва 

А.Черницкийлар оила фаровонлигининг ижтимоий-иқтисодий моҳияти, типлари, 

таснифланиши ва назарий концептуал асослари ҳамда уни ривожлантириш 

масалаларини ўз ишларида тадқиқ этганлар. 

Ушбу муаммоларни ўрганишга ўзбекистонлик олимлардан Б.А.Адукаримов [3], 

М.Қ. Пардаев [6,7], Ш.О.Қувондиқов [4], Д.Р.Зайналов [12], Н.Тўхлиев [9] ва бошқаларнинг 

илмий ишлари бағишланган. 

Ф.Кoтлeр хизмaтни бир тoмoннинг бoшқaсигa тaқдим этиши мумкин бўлгaн 

вa aсoсaн нoмoддий кўринишдa бўлгaн ҳaр қaндaй тaдбирлaр ёки фoйдa сифaтидa 

тушунтирaди [13].  

 
1 Тадбиркорлик ривожини янада юксак босқичга кўтариш – устувор вазифамиздир. Ўзбекистон Республикаси 

Президенти Шавкат Мирзиёевнинг 2023 йил 18 августдаги мамлакатимиз тадбиркорлари билан очиқ 

мулоқот шаклида ўтказилган учрашувдаги нутқи.https://president.uz/uz/lists/view/6561  

Хизмaтлар иқтисoдий фaoлият сифатида тaърифлaниши мумкин. Хизмaт бу 

ҳaтти-ҳaрaкaтлaр, ишлaр ёки ишлaрни бaжaриш бўлиб, улaр нoмoддийдир [11]. Хизмат 

– бу  турли тақдим этадиган номоддий активлари ёрдамида шахсий ҳаётимизнинг 

қийматини оширадиган корхоналарнинг маҳсулотидир [12].   

В.A.Якoвлeв тoмoнидaн бeрилгaн «хизмaт» тушунчaсигa oид янa бир қизиқaрли 

фикрни кeлтириб ўтaмиз, унгa кўрa, у ушбу тушунчaнинг икки тoмoнининг диaлeктик 

бирлигини тaъкидлaйди: хизмaтлaр мeҳнaт жaрaёни сифaтидa, мeҳнaт шaкллaридaн 

бири сифaтидa (бу бoрaдa бу истeъмoл қиймaти эмaс) вa aниқ мeҳнaт нaтижaси 

сифaтидaги хизмaтлaр, унинг сaмaрaли нaтижaси, бундa эсa у истeъмoл қиймaтигa эгa 

[14]. 

М.М.Мухамедовнинг фикрича, «Хизмат» тушунчасининг мантиқий мазмун-

моҳияти шундаки, у инсон фаолияти маҳсули сифатида меҳнатнинг бошқа турларидан 

ўзида алоҳида бир муҳим хусусиятни мужассамлаштирганлиги билан ажралиб туради. 

Хизматлар – кишилар ўртасидаги бевосита, тўғридан-тўғри, яъни моддий шаклдаги 

воситаларсиз ўзаро фаолият – неъмат, ишлаб чиқариш, истеъмол муносабатларини 

ифодалайди [5].      

Тадқиқот методологияси. Ушбу мақолада қиёсий таҳлил ҳамда индукция ва 

дедукция баҳолаш усулларидан фойдаланилди. Қиёсий усулдан фойдаланилиб, 

статистик маълумотлар асосида уларни таҳлиллари амалга оширилиб илмий хулосалар 

берилди. 

Таҳлил ва натижалар. Ҳудудларнинг ўзига хос хусусиятларидан келиб чиқиб, 

алоҳида ёндашувлар асосида хизматлар соҳасини ривожлантириш, тадбиркорлик 

субъектларини молиявий ресурслар ва инфратузилма билан таъминлаш ҳамда уларга 

қулай солиқ режимини жорий этиш мақсадида Ўзбекистон Республикаси 

Президентининг 2022 йил 27 январдаги ПҚ-104-сонли “Хизматлар соҳасини 

ривожлантиришга оид қўшимча чора-тадбирлар тўғрисида”ги қарори[2] қарори қабул 

қилинди. Мазкур қарор билан, «Янги Ўзбекистон» массивларида хизмат кўрсатиш 

объектларини ташкил этишнинг мақсадли кўрсаткичлари тасдиқланиб, Самарқанд 

вилоятининг Булунғур ва Ургут тумани маҳаллаларида 121 та хизмат кўрсатиш 

объектлари ташкил этилиши белгиланди. Шунингдек, вилоятда Самарқанд шаҳрида 5 

та, Самарқанд туманида 1 та, Ургут туманида 1 та жами  10,3 гектар майдонга 7 та йирик 

савдо комплекслари ва ҳудудий савдо-логистика марказлари ташкил этилиши назарда 

тутилиб, фойдаланишга топширилмоқда.  

 Шуни таъкидлаш керакки, хизмат кўрсатиш соҳаси тармоқларининг 

ривожланишининг саноат ишлаб чиқаришига нисбатан ўзига хос жиҳати, саноат 

корхоналарида меҳнат унумдорлиги мунтазам ўсиш тенденциясига эга бўлса, хизмат 

кўрсатишда эса унинг баъзи тармоқларида вақт ўтиб бориши билан меҳнат 

унумдорлиги ҳам пасайиш тенденциясига эга бўлади.     

Шунинг учун ҳозирги инновацион ривожланиш шароитида хизмат кўрсатиш 

соҳасини ривожлантириш, бир томондан, бандлик даражасини оширишни таъминласа, 

иккинчи томондан, меҳнат салоҳиятини ошириш имконини беради. Хизматлар 

соҳасининг ривожланиши ва иқтисодиётнинг трансформациялашуви аҳоли бандлиги 

даражасини ошириш ва ишга жойлашиш ҳамда меҳнат ресурсларидан самарали 

фойдаланишда мослашувчанликнинг шаклланишини зарурат этмоқда. 

1-жадвал 

Самарқанд вилояти ялпи ҳудудий маҳсулотининг  
иқтисодий фаолият турлари бўйича таркиби1 

 

Кўрсаткичлар 
Ўлчов 

бирлиги 

2017 й. 
2018 

й. 
2019 й. 2020 й. 2021 й. 2022 й. 

ЯҲМ  

млрд.сўм 27039,0 
32863,

7 
39050,5 43834,7 52893,6 62440,3 

Ўтган йилга 
нисбатан, % 

101,5 100,7 105,6 102,4 108,5 105,8 

Ялпи қўшилган 
қиймат 

млрд.сўм 
26645,5 32289,

7 
37936,3 42478,3 51784,4 60866,2 

Ўтган йилга 
нисбатан, % 

101,5 100,6 105,5 101,6 108,5 105,7 

Маҳсулотларга 
соф солиқлар 

млрд.сўм 393,5 574,0 1114,2 908,3 1109,2 1574,1 

Ўтган йилга 
нисбатан, % 

102,9 109,0 108,4 107,8 108,8 109,7 

Саноат 
маҳсулоти 
(қурилишни 
қўшган ҳолда) 

млрд.сўм 4382,9 6264,2 7284,1 8779,7 10523,1 13474,5 

Ўтган йилга 
нисбатан, % 

100,2 114,1 110,5 107,1 112,9 109,3 

Қишлоқ 
хўжалиги 

маҳсулотлари 

млрд.сўм 13213,9 
15350,

5 
16925,5 19346,3 22672,3 24652,2 

Ўтган йилга 
нисбатан, % 

100,5 94,4 103,0 102,7 103,3 103,6 

Жами 
хизматлар, 
шундан: 

млрд.сўм 9048,7 
10675,

0 
13726,7 14352,3 18589,0 22739,5 

Ўтган йилга 
нисбатан, % 

103,6 103,2 106,2 97,3 112,6 106,3 

Савдо, яшаш ва 
овқатланиш 

бўйича 
хизматлар 

млрд.сўм 1641,5 1980,1 2430,5 2720,2 3350,6 4190,8 

Ўтган йилга 
нисбатан, % 

102,7 103,1 106,8 100,3 112,1 111,0 

Ташиш ва 
сақлаш, ахборот 

ва алоқа 
хизматлари 

млрд.сўм 1916,7 2106,4 2348,7 2504,2 3299,6 3876,6 

Ўтган йилга 
нисбатан, % 

105,5 106,0 104,5 98,2 122,8 110,9 

Бошқа 
хизматлар 

млрд.сўм 5490,5 6588,5 8947,5 9127,9 11938,8 14672,1 

Ўтган йилга 
нисбатан, % 

103,3 102,2 106,6 96,2 110,0 103,7 

 
Самарқанд вилоятининг асосий иқтисодий кўрсаткичлари таҳлилига назар 

солсак, ялпи ҳудудий маҳсулот ҳажми 2022 йилда ўтган йилга нисбатан 105,8 %га ўсган 

бўлса, ушбу кўрсаткич 2021 йилда ўтган даврга нисбатан 108,5 % бўлган. Ҳудудда ялпи 

қўшилган қиймат ҳажми ўтган йилга нисбатан 2022 йилда мос равишда 105,5 % ва 2021 

йилда 108,5 %га ошган. Саноат маҳсулоти (қурилишни қўшган ҳолда) ҳажми 2017 йилда 

ўтган йилга нисбатан 100,2 %, бу кўрсаткич 2022 йилда 109,3 %га ошган. Хизмат 

кўрсатиш ҳажми эса ушбу даврларда 2017 йил – 103,6 %, 2022 йил – 106,3 %га ошган. 

 
1 Манба: Самарқанд вилояти Давлат статистика бошқармаси маълумотлари асосида ҳисобланган. 

Шунингдек, саноат ва қишлоқ хўжалигининг ўсиш суръатларида барқарорлик 

таъминланган. Айниқса, 2020 йилда жаҳонда юз берган коронавирус пандемияси 

оқибатлар хизматлар соҳаси, хусусан туризм тармоғига жиддий равишда салбий таъсир 

кўрсатди. Хусусан, савдо, яшаш ва овқатланиш бўйича хизматлар ҳажми 2020 йилда 

2019 йилга нисбатан 97,3 %га бажарилган. Ушбу тармоқларда пасайиш 

тенденциясининг кузатилиши пандемия оқибатларини юмшатиш мақсадида қатъий 

чекловларнинг ўрнатилиши ҳамда одамлар ва корхоналар фаолиятини тўхтатилиши 

натижасида савдо, яшаш ва овқатланиш бўйича хизматлар кўрсатиш имкониятлари 

пасайди. Шунингдек, пандемия шароитида рақамли технологияларга асосланган 

фаолиятнинг кенгайиб бориши ташиш ва сақлаш, ахборот ва алоқа хизматлари 

ҳажмини  (2020 йилда 98,2 %) пасайишига олиб келган. Бироқ, 2020 йилда ҳам саноат ва 

қишлоқ хўжалиги маҳсулотлари унда яратилган ялпи маҳсулот ҳажми ошиб борган  (1-

жадвал).  

Хизмат кўрсатиш соҳаси тенденцияларини ўрганишда транспорт хизматлари 

мисолида кўриб чиқамиз. Мамлакатимизда транспорт хизматларини  ўсиш 

истиқболлари аввало, саноатни транспорт воситалари, шу жумладан енгил машиналар, 

оғир юк машиналари, темир йўл ҳаракатланувчи таркиби, контейнер терминаллари 

билан техник жиҳозлаш билан боғлиқ бўлса, иккинчидан, транспорт тарифлари, 

уларнинг кўпайиши ички транспорт транспортининг логистика хизматлари билан 

уйғунлашувига олиб келиши мумкин. Шунингдек, мамлакатимизда вилоятлараро ва 

мамлакатлараро йўналишларда кўплаб транспорт турларидан фойдаланиш асосида 

транзит йўлакларини яратиш ҳисобланади. Шуни таъкидлаш керакки, ушбу истиқболли 

йўналишларни амалга ошириш, бошқа йирик мамлакатларда бўлгани каби, хўжалик 

юритувчи субъектлар ва давлат томонидан катта инвестициялар ва молиявий 

харажатлар келиб чиққан тақдирдагина мумкин бўлади. Бундан ташқари, маҳаллий 

ишлаб чиқарувчиларнинг транспорт хизматлари соҳасида муаммоларнинг келтириб 

чиқарган асосий сабаблардан бири бу транспорт воситаларининг ҳаракатланишидаги 

йўл инфратузилмаси билан боғлиқлигидир.  Бу эса транспорт хизматларидан 

фойдаланиш самарадорлигини оширишда фаолиятни рақамлаштиришни ҳам тақозо 

қилади. Бундан ташқари, транспорт соҳасида ушбу фаолиятни давлат томонидан 

тартибга солиш механизмини ҳам такомиллаштиришга эҳтиёж сезади. Масалан, бир 

қатор ҳудудлараро йўл инфратузилмасини яхшилаш, транспорт ва экспедиторлик 

фаолияти, аралаш транспорт, транзит транспорт ва бошқа жараёнлар билан боғлиқ 

чора-тадбирларни ишлаб чиқиш муҳим аҳамият касб этмоқда.  

Хизмат кўрсатиш соҳасида туризм хизматларининг ўрни ҳам катта ҳисобланади. 

Чунки, туризм хизматларининг кўрсатилиши нафақат, туризм ҳажмининг ошишига, 

балки хизматлар соҳасининг бошқа турларидан ҳам фойдаланилади. Масалан кириш ва 

ички туризм ҳақида тўхталиб ўтадиган бўлсак, сўнгги йилларда чет эллик ва 

Ўзбекистонлик сайёҳлар сони кескин ошди, аммо мамлакатимизда туризм бизнесини 

ривожлантириш истиқболлари асосан мамлакатимиз фуқароларининг 

фаровонлигининг ўсиши (чет элга саёҳат) ва маҳаллий туризм саноатининг моддий 

базасининг ривожланиши билан белгиланади, бу ҳам моддий инфратузилмага катта 

сармоя киритишни талаб қилади. Ўзбекистон Республикасидан туристик хизматларни 

экспорт қилиш (чет эллик сайёҳларни жалб қилиш) хизматлар экспортини 

ривожлантиришнинг истиқболли йўналиши бўлиб, келажакда сезиларли барқарор 

даромад олиш манбаларини яратишга хизмат қилади. Шунга қарамай, ушбу 

йўналишнинг ривожланиши мамлакатдаги умумий иқтисодий вазиятнинг 

барқарорлиги транспорт, алоқа ва меҳмонхона хўжаликлари иқтисодиётининг 

ривожланиши билан боғлиқдир. Хорижий давлатларнинг тажрибаси шуни кўрсатадики, 

сайёҳлик хизматлари экспорти, айниқса саноат инфратузилмаси мавжуд бўлмаган 

жойларда кўплаб иш ўринларини таъминлайди. 

Хулоса ва таклифлар. Хизмат кўрсатиш соҳасининг динамик ўсишига ёрдам 

берадиган асосий омил сифатида унинг кўлами ва ҳозирги йўналиши илмий, техник ва 

технологик тараққиёт ҳисобланади. Илмий техник тараққиёт натижалари туфайли 

интернет ва электрон почта хизматлари, кабель телевидениеси ва сунъий йўлдош 

алоқаларидан фойдаланиш имконияти пайдо бўлди. Бундан ташқари, янги турдаги 

хизматлар ва хизмат кўрсатиш фаолияти махсус кичик тармоқларга, масалан, электрон 

тижорат, уяли алоқа ва бошқаларга ажратилган. Бу ўз навбатида қўшимча меҳнат ва 

капитал оқимини таъминлади. Янги технологиялар мижозларга хизмат кўрсатиш билан 

шуғулланадиган ташкилотларда бизнес юритиш усулларини тубдан ўзгартирмоқда. 

Бундай кучли импульслардан бири ҳозирги вақтда компьютер технологиялари ва 

телекоммуникацияларнинг интеграцияси ҳисобланади. 

Технологик тараққиёт бошқа кўплаб хизмат турларига ҳаво транспортидан 

тортиб то чакана савдога таъсир қилади. Янги ёки такомиллаштирилган хизмат 

кўрсатиш тизимларининг авлоди тўловларни амалга ошириш, буюртмаларни қабул 

қилиш каби операцияларни сезиларли даражада ўзгартиришга, шунингдек монотон 

ишларни машиналар билан алмаштиришга ва ўз-ўзига хизмат кўрсатиш тизимларини 

ишга тушириш орқали истеъмолчиларни ташкилот фаолиятига кўпроқ жалб қилишга 

имкон беради. Масалан, банкоматларни жорий этиш орқали банк операцияларини 

автоматлаштириш хизмат олувчиларга ходимлардан фойдаланиш деярли имконсиз 

бўлган жойларда кеча-ю кундуз хизмат кўрсатишга имкон беради. Тўлов воситаси 

сифатида аста-секин қоғоз пулларни алмаштирадиган кредит карталаридан 

фойдаланиш мижозларга тўғридан-тўғри савдо марказларида ва тегишли электрон 

терминаллар билан жиҳозланган бошқа харид қилиш жойларида тўловларни амалга 

ошириш имконини беради. Хизматлар учун тўсиқларни бартараф этиш ёки камайтириш 

орқали ахборот-коммуникация технологиялари хизматлар, шу жумладан хорижий 

хизматлар учун янги имкониятлар ва янги бозорларни пайдо бўлишига сабаб бўлади. 

Бундан ташқари, сифат кўрсаткичлари сезиларли даражада яхшиланади: 

истеъмолчилар Реал вақт режимида жуда кўп маълумот ва юқори даражадаги 

хизматлардан фойдаланиш имкониятига эга бўладилар, бошқача айтганда, харажатлар 

бирлиги учун юқори фойда олишади. Шу нуқтаи назардан, хизмaтларни тақдим қилиш 

ва уларни кўрсaтиш жaрaёнидa сифaтни таъминлаш ҳамда тенденцияларни 

ўрганиб таҳлиллар асосида хулосаларга келиш муҳимдир. Шунингдек 

иқтисодиётнинг трансформациялашуви шароитида ушбу хизматлар рақамли 

технологиялар воситасида дoимий тaкoмиллaшади ва ривожланиб боради. 

